
Vendim i Këshillit të Mediave të Shkruara të Kosovës ndaj 

ankesës së Raif Osmanit kundër Arbresh.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Raif Osmanit 

kundër Arbresh.info lidhur me artikullin “Raif Osmani, babai 

i Vjosa Osmanit ishte shef i seksionit të mbrojtjes popullore 

në Armatën Popullore të Jugosllavisë”, dhe mori këtë: 

 

 

 

 

 

                      V E N D I M  

  

 

 

- Ankesa miratohet.  

 

 

 

 

 

 

 



A R S Y E T I M I 

 

 

 

 

Ankuesi pretendon që media nuk e ka raportuar të vërtetën në 

shkrimin e saj dhe se ka pas qëllime të degradimi të 

personalitetit të ankuesit dhe vajzës së tij, kryetares së 

Kuvendit të Kosovës, znj. Vjosa Osmani. Pretendimet janë të 

përshkruara në Kreun II (Raportimi i së vërtetës)të Kodit të 

Mediave të Shkruara. 

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.   

 

Pas leximit të ankesës së drejtuar KMShK-së dhe shkrimit të 

publikuar nga ana e medias Arbresh.info, vërehet që 

pretendimet e palës ankuese qëndrojnë, pasi që gazeta online 

me asnjë provë nuk dëshmon deklarimin e saj mbi të kaluarën 

e ankuesit.  

 

KMShK vendosi se media ka shkelur Kreun II (Raportimi i së 

vërtetës). Kodi i Mediave të Shkruara në mënyrë shumë të qartë 

ka bërë dallimin në mes të lajmit dhe opinioneve, në rastin 

konkret lajmi duhet të përmbajë informacionin e përbërë nga 

faktet dhe të dhënat.   

 

 

KMShK pas analizimit të provave të dorëzuara dhe shkrimit 

të botuar, vendos si në dispozitiv të këtij vendimi. 

 

 

 

Këshilli i Mediave të Shkruara të Kosovës 


